COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN RHITHIOL DROS ZOOM AM 7.30 O’R GLOCH  06.10.20
10.1  YMDDIHEURIADAU

Cyng.  John Ellis Williams, John Ceri Evans, Meinir Thomas, Jonathan Greenfield .

10.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), Sion Ifor Williams,  Steffan  Chambers, Edward Williams, Mike Tregenza , Kathleen Aikman, Eryl Jones-Williams.

10.3  CYHOEDDIADAU Y CADEIRYDD
Nid oedd gan y Cadeirydd unrhyw goheddiadau i’w gwneud.
10.4   COFNODION
Derbyniwyd cofnodion o gyfarfod  Medi 1af 2020 fel rhai cywir. 

10.5  MATERION YN CODI O’R COFNODION

Item 9.12 adroddodd y Cyng. Eryl Jones Williams ei fod yn fwriad gan Gyngor Gwynedd anfon llythyr i bob ty yn cyffiniau ystad Penrhiw yn gofyn iddynt barcio yn gyfrifol ag os na fydd hyn yn gweithio byddant yn ail edrych ar y sefyllfa ag yn cymeryd camau pellach.
Item 9.12 adroddodd y Cyng. Eryl Jones Williams bod ddim yn bosib gosod palmant o flaen y Gofeb am bod y ffordd yn rhy gul a nid yw y Lleng Prydeinig yn gwrthwynebu i rhai gerdded heibio y Gofeb i gael mynediad i’r neuadd a caffi.

10.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
10.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams:- Gyda cyfyngiadau  lleol wedi cael eu cyflwyno mewn pedair Sir yn Nogledd Cymru ar dydd Iau (1af Hydref), mae Cyngor Gwynedd yn annog preswylwyr i ddilyn rheolau Covid-19 i’r llythyren er mwyn osgoi cyfnod clo lleol tebyg. Dros y diwrnodau diweddar, mae y nifer o achosion yn Gwynedd wedi bod yn codi a mae y Cyngor gyda sefydliadau partneriaeth yn atgoffa preswylwyr o’r angen i ddilyn canllawiau Covid-19 i gyd er mwyn atal rhag i’r ffigyrau pryderus hyn godi’n sylweddol.
Er mwyn helpu i stopio y feirws rhag lledaenu, cofiwch i:
Arsylwi pellter cymdeithasol bob tro.

Aros gartref os oes gennych chi neu unrhyw un yn eich cartref y symptomau.

Os oes gennych cymptomau cymerwch brawf.

Os yw y tim testio, olrhain a diogelu yn cysylltu a chi, plis dilynwch y cyngor maen’t yn eu roi a hunan ynysu os bydd rhaid.

Gweithio o adref pryd bynnag y gallwch.

Osgoi rhannu car.

Os byddwch yn cyfarfod a cartref arall tu allan i’ch cartref estynedig, arhoswch allan.
Gwisgwch mwgwd pan tu fewn mewn mannau cyhoeddus.

Golchwch eich dwylo yn rheolaidd.

Yn dilyn cyfres o achosion a pryderon dros yr haf ynglyn a defnydd peryg ag anghyfrifol  o gwchdwr neu jets sgio, mae Cyngor Gwynedd yn galw ar Llywodraeth Prydain i gyflwyno deddf yn llywodraethu y defnydd o’r cerbydau hyn.

Mewn cyfarfod llawn o Gyngor Gwynedd heddiw (1af Hydref) , fe gafodd rhybudd o gynnig gan Aelod Cabinet Cyngor Gwynedd, y Cynghorydd Gareth Thomas sydd a cyfrifoldeb dros materion morwrol ei gefnogi yn unfrydol gan

Aelodau y Cyngor. Fe wnaeth y Cyngor ddatgan pryder yn y  cynnydd mewn tai gwyliau ag ail gartrefi ag yn nawr eisiau i’r Llywodraeth gosod canllawiau fel yr angen am ganiatad cynllunio am newid defnydd. Fe wnaeth Glan Wnion (Dolgellau) ar Pafiliwn (Bermo) ail agor ar yr 21ain o Fedi 2020.
‘Roedd cyfarfod o randdeiliad i fod i gymeryd lle ar dydd Gwener y 9ed gan Network Rail er mwyn dangos yr uwchraddio ar gwaith trwsio ar Traphont Bermo a fydd yn cychwyn ar yr 16eg o Hydref ag yn gorffen ar yr 2il o Dachwedd. ‘Rwyf wedi cael  addewid bydd y lein YN ail agor ar yr 2il o Dachwedd, hyd yn oed os bydd yn meddwl 

canslo peth o’r gwaith. Ar faterion rheilffordd mae hi wedi dod yn amlwg gan y Grwp Gweithredol o Fforwm y Rheilffordd bydd y trenau newydd arfaethedig i lein y Cambrian gyda llai o seddau a ddim ond un toiled rhwn dau gerbyd. ‘Roeddem wedi cael addewid o seddau ychwanegol, ond bydd llai o seddau oherwydd bydd ardaloedd yn cael eu cymeryd gan ofod beiciau a bydd ddim ond un toiled i bob dau gerbyd. Ymysg materion dibwys eraill mae y materion hyn wedi cael eu rhoi i sylw y Gweinidog Trafnidaeth Ken Skates a Uwch Swyddogion o Trafnidiaeth Cymru. Mae y materion dal o dan ystyriaeth.
10.8  CEISIADAU CYNLLUNIO 
Codi estyniad unllawr yn y cefn - Caeau Bwlch, Dyffryn Ardudwy (NP5/58/569A)
Cefnogi  y cais hwn.
  
10.9  MATERION YN CODI
A    Cynllun Cyllideb
Adroddwyd bod £17,775.65 wedi cael ei wario ers cychwyn y flwyddyn ariannol newydd, a bod hyn yn £13,838.49 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod y £4,000 oedd wedi cael ei glustnodi ar gyfer partneriaeth y toiledau heb gael ei dalu a wedi  cael ei glustnodi ar gyfer mis  Mai ond bydd y taliad hwn yn cael ei wneud mis yma.

B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod ddim llawer i’w adrodd ar ran y Grwp uchod ond bod y Clwb Peldroed yn dal i fynd ond fydd y Clwb Ieuenctid ddim yn cychwyn tan y flwyddyn newydd.
 C   Neuadd Bentref
Datganodd y Cyng. Eryl Jones Williams bod gwaith da yn cael ei wneud  gan y rhai sydd yn rhedeg y neuadd  ag ei fod yn teimlo y dylai Mr. Mick Tibbetts fod yn un o’r Ymddiredolwyr a bod ef yn barod i roi ei rol i fyny iddo. Cytunodd gweddill yr Aelodau i’r Cyng. Eryl Jones Williams wneud hyn ag hefyd ‘roedd pawb yn gytun bod y Cyngor Cymuned yn apwyntio Mr. Mick Tibbetts i weithredu ar ran y Cyngor Cymuned fel Ymddiredolwr  y neuadd. Adroddodd y Cyng. Eryl Jones Williams ymhellach bod pwyllgor y neuadd bentref eisiau iddo ofyn i’r Cyngor Cymuned a fyddai modd iddynt gael mwy o gymorth ariannol ganddynt oherwydd y costau ychwanegol sydd gyda glanhau y toiledau oherwydd covid 19. oherwydd covid 19. Datganodd y Cyng. Jones Williams ymhellach ei fod wedi tynnu eu sylw eu bod wedi cael £10,000 yn barod gan Gyngor Gwynedd oherwydd y sefyllfa gyda covid 19 a bod yr arian hyn i fod i gael ei ddefnyddio tuag at y math yma o waith, ond nid oedd pwyllgor y neuadd yn derbyn hyn.  Yn dilyn trafodaeth teimlodd yr Aelodau oherwydd bod pwyllgor y neuadd wedi derbyn y £10,000 ag eu bod yn cael £6,000 yn barod gan y Cyngor Cymuned fel cymorth ariannol, bod eu cais yn cael ei wrthod. Cytunwyd bod y Clerc yn anfon at ysgrifennydd y neuadd ynglyn ar materion uchod ag hefyd gofyn am ddadansoddiad o sut  maen’t wedi gwario y £10,000 maen’t wedi ei dderbyn.

D   Datblygu Maes Parcio
Ddim byd pellach i’w adrodd ynglyn ar uchod a cytunodd y Cadeirydd a’r Cyng. Edward Williams gysylltu gyda Mr. Geraint Lewis yn datgan pryder a siom bod ddim wedi cael ei wneud ynglyn ar datblygiad uchod.

E   Archwilio’r llochesi bws, mynwentydd  a parciau chwarae
Adroddodd y Cyng. Sian Edwards ei bod wedi cario allan archwiliad o’r safleoedd uchod ar ran y Cyngor ac adroddodd fel a ganlyn - bod y lloches bws yn Talybont yn iawn a bod y blodau yn edrych yn hardd iawn. ‘Roedd y lloeches bws yn y pentref yn iawn ond bod llechen ar y sedd crwn ger y lloches yn rhydd a cytunodd y Cadeirydd gysylltu gyda Mr. Matt Moxlow i ofyn iddo ei drwsio, ‘roedd yr un ger Glan Rhos yn daclus ag hefyd ‘roedd y lloches bws ger yr hysbysfwrdd yn iawn ond bod panel perxpex wedi dod yn rhydd a cytunodd y Cadeirydd ddelio gyda’r 
mater hwyn. ‘Roedd gardd Penybont yn daclus iawn, ‘roedd Parc Morlo yn daclus iawn ond bod y bin ysbwriel  yn llawn. ‘Roedd y ddau barc chwarae yn iawn ond bod dipyn o ysbwriel ar y llawr yn y parc chwarae newydd. ‘Roedd y fynwent gyhoeddus yn iawn ag ‘roedd mynwent Llanddwywe a Llanenddwyn yn daclus. Datganwyd bod y sedd gyhoeddus ar waelod Ffordd Gors angen sylw a cytunodd y Cadeirydd ofyn i Mr. Matt Moxlow gael golwg arni.
F   Rheolau Sefydlog
Ymddiheurodd y Cyng. Steffan Chambers  ei fod heb anfon y manylion ynglyn ar uchod  ymlaen i’r Clerc a cytunwyd bod hyn yn cael ei wneud a bod y Clerc yn eu hanfon ymlaen i bawb arall. Agenda mis nesa.
G    Sul y Cofio
Cafwyd wybod bod is-bwyllgor yr uchod sydd yn cynnwys y Cadeirydd, y Cyng. Michael Tregenza a Eryl Jones Williams ynghyd a Mr. Trefor Roberts o’r Lleng Prydeinig a Pam Odam o’r Eglwys wedi cyfarfod i drafod y gwasanaeth uchod ag eu bod ddim yn siwr sut i gario ymlaen oherwydd nid oeddynt wedi cael y canllawiau gan y Lleng Prydeinig eto a cytunodd y Cyng. Eryl Jones Williams gysylltu gyda Mr. Trefor Roberts ynglyn a hyn.  Adroddodd y Cyng. Michael Tregenza ei fod wedi anfon copi o drefn y gwasanaeth a oedd wedi cael ei lunio gan Tad Tony i’r Clerc a cytunwyd ei bod yn anfon copi ymlaen at bawb. Bu trafodeth ynglyn a sut i gario ymlaen gyda’r gwasaneth hyn a cytunodd y Cyng. Eryl Jones Williams holi a fyddai’n bosib cael y gwasanaeth ar lein, y Cyng. Steffan Chambers edrych i mewn i weld a fyddai’n bosib cynnal y gwasanaeth drwy weblyfr byw. Adroddodd y Clerc ei bod wedi cael gwybod na ddim ond hyd at 30 o fobl fyddai yn cael mynychu y gwasanaeth er ei fod yn cael ei gynnal tu allan ag os byddai mwy na hynny yn mynychu yna fyddai y trefnwyr yn torri rheolau covid 19 ag yn debygol o gael dirwy.
10.10  GOHEBIAETH                       
Cyngor Gwynedd –  Adran Priffyrdd

Wedi cael ateb gan yr adran uchod ynglyn a parcio anghyfrifol  ger ystad Penrhiw ag yn datgan  eu bwriad fydd, i lythyru’r trigolion cyfagos i ofyn wrthynt I barcio mwy  ystyriol neu byddant  yn ystyried gosod gwaharddiadau parcio yn yr ardal. Hefyd yn gobeithio y byddant yn gallu dosbarthu’r llythyrau hyn o fewn yr wythnosau nesaf ac fel mae adnoddau yn caniatau. Cafwyd wybod bod polyn trydan wedi mynd ar dan ger ystad Penrhiw penwythnos diwethaf a bod y  frigad dan wedi cael trafferth i gael mynediad oherwydd y ceir oedd wedi parcio ar ochor y ffordd.
Cyngor Gwynedd –  Adran Priffyrdd

Wedi cael ateb gan yr adran uchod ynglyn a parcio lawr Ffordd Glanrhos  ag yn datgan mewn sefyllfa fel hyn yr unig beth all y Cyngor eu gynnig yw llinellau melyn dwbl ag hwyrach yn y diwedd fydd rhaid ystyried gosod llinellau melyn yr holl ffordd rhwyng  yr A496 a groesffordd Glanrhos.  Hefyd yn datgan fydd angen dilyn y broses gyfreithiol penodol , sydd a phob tro risgiau o dderbyn gwrthwynebiadau gan y cyhoedd, enwedig mewn lleoliadau lle mae llefydd parcio yn brin..Hefyd wedi cynnwys cynllun bras o beth allant gynnig yno ag yn gofyn a yw y Cyngor yn gefnogol o’r bwriad cyn iddynt gario ymlaen gyda’r cynnig. Cafwyd wybod gan y Cyng. Eryl Jones Williams ei fod wedi gofyn i Gyngor Gwynedd anfon llythyr i’r trigolion sydd yn byw i lawr y ffordd hon hefyd. Cytunodd pawb bod eisiau gadael i Gyngor Gwynedd wybod bod y Cyngor hwn yn gefnogol i’r cynllun o gael llinellau melyn dwbwl wedi ei rhoi yn y lleoliadau sydd ar y cynllun a dderbyniwyd oherwydd bod dipyn o dai haf lawr y ffordd hon ag felly ni fyddant yn derbyn y llythyr dan sylw.

Cyngor Gwynedd – Adran Priffyrdd

Wedi derbyn  llythyr gan yr uchod yn gofyn a oes gan y Cyngor Cymuned finiau halen sydd angen eu llenwi cyn y tywydd oer ag hefyd yn cynnwys rhestr a lleoliad y biniau sydd o fewn ein cymuned. Bydd y gost o lenwi bin halen yn £46.00 yr un. Cytunodd y Cadeirydd gael golwg ar y bin sydd ar Ffordd Tyddyn y Felin ar Clerc i gael golwg ar yr un sydd ar ffordd y capel a Bro Enddwyn. Cytunwyd bod yr un wrth LLety Lloegr yn iawn.
Mrs Alma Griffiths

Wedi derbyn e-bost ynghyd a lluniau gan yr uchod yn pryderu bod gor-dyfiant sydd yn tyfu ar y ffordd i fyny am y fynwent gyhoeddus yn rhwystro rhai rhag gweld  wrth ddod i’r ffordd o safle y fynwent. Cytunwyd anfon hwn ymlaen i’r Adran Priffyrdd.
Ms Denise Meldrum 
 Wedi derbyn e-bost gan yr uchod ynglyn a damwain yr oedd wedi ei gael gyda’i cheffyl  tua 2 flynedd yn nol ar bont fach sydd yn croesi ffos ger Pont Sgethin.  ‘Roedd ei  cheffyl wedi  syrthio o’r bont hon i mewn i’r ffos ag yn y diwedd fe lwyddwyd i’w dynnu allan ond oedd angen triniaeth milfeddygol arno. Hefyd yn datgan ei bod wedi reportio y digwyddiad i’r Adran Priffyrdd ar Parc Cenedlaethol, ond  yn anffodus hyd heddiw mae y broblem hon yn dal yn bodoli. Oherwydd ei bod yn ffordd annosbarthedig mae yn dod o dan cyfrifoldeb yr Adran Priffyrdd ag mae ganddynt  ddyletswydd statudol i drwsio y ffyrdd bach hyn sydd yn cynnwys pontydd. Mae y bont mewn lleoliad lle mae 4 uwch  hawl  tramwy yn cydgyfeirio  a nid oes ffordd o fynd o amgylch y bont dan sylw. Oherwydd y ddamwain hon mae yn gofyn a fyddai  y Cyngor  hwn yn gallu dwyn perswad ar yr Adran Briffyrdd i newid  y perygl hwn cyn i geffyl arall gael damwain yna. Cytunwyd anfon copi o hwn ymlaen i Mr. Peter Rutherfod o’r Parc Cenedlaethol ag hefyd i’r Adran Priffyrdd.
10.11  ADRODDIAD Y TRYSORYDD
Adroddodd y Trysorydd bod £38,080.58 yn y cyfrif rhedegol, £4,569.15 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes   - £147.00 (cyflog) + £84.01 costau = £231.01
Cyllid a Thollad            -  £110.20 -   treth ar gyflog y Clerc

Cyngor Gwynedd       - £4,000.00 -  cyfraniad i gadw toiledau Talybont yn agored

Mr. Gary Lewis             -  £120.00 –  gwaredu  chwynglymwr japaneiadd

Mr. Richard Iiiffe         -   £335.00 -  creu a gosod drws newydd ar hysbysfwrdd Talybont

Mr. G. J. Williams         -    £75.00 -  torri gwair mewn amrywiol lefydd yn Talybont 

Evergreen                      -  £330.00 – torri gwair mynwentydd 

Mr. Gary Martayn         - £350.00 -  torri gwair y parciau chwarae, cae peldroed a gwmpas y seddi x 2

Mr. M. J. Tregenza        - £143.88 -  setio fyny zoom

Mr. M. J. Kerr                -  £430.00 -  agor bedd y diweddar Mr. Geraint Lloyd Jones

Mr. M. J. Kerr                -  £470.00 -  agor bedd y diweddar Mr. William Meirion Owen

Derbyniadau ers y cyfarfod diwethaf

Ddim derbyniadau wedi dod i law ers y cyfarfod diwethaf.
Ceisiadau am gymorth ariannol

Ambiwlans Awyr Cymru               - £500.00 – S 137
Pwyllgor Neuadd Bentref          - £3,000.00 -  S 19 (3)

Anfonebau wedi eu talu ers y cyfarfod diwethaf

Catrin Soraya Williams – £101.25 - gwasanaeth cyfieithu
10.12  UNRHYW FATER ARALL
Adroddodd y Cyng. Kathleen Aikman ei bod yn falch o weld bod llwybr y cutting wedi cael ei glerio ag ei bod yn nawr yn bosib ei gerdded.

Cafwyd wybod gan y Cyng. Steffan Chambers ei fod wedi ail wampio tudalen weblyfr y Cyngor a cytunwyd ei fod yn postio pethau o bwys arno.

Gofynnwyd a fyddai yn bosib gwneud yn siwr bod cyfnod clo ddim yn cynnwys Gwynedd i gyd ond gwneud cyfnod clo lleol fel bod angen a cytunodd y Cyng. Eryl Jones Williams gario y neges hon ymlaen.

Cytunwyd bod eisiau i’r Clerc anfon llythyr o ddiolch a’i parodrwydd i helpu y trigolion lleol adeg y cyfnod clo i Garej Smith, London House, Swyddfa Post, Huws Gray a Hafod Mawddach, Bermo.

